
हुए एक क्षण में यह क्या हो गया, इसको सभी आश्चर्य से देख रहे थे। 

आत्मा का ज्ञान होने के बाद हाथी तो अत्यंत भक्तिभाव से मुनिराज का उपकार मानने 

लगा... ओरे, पूर्व में आत्मभान के बिना आर्तध्यान करने से मैं पशु-पर्याय को प्राप्त हुआ, किंतु 

अब इन मुनिराज के प्रताप से मुझे आत्मभान हो गया है; इस आत्मा के ध्यान के द्वारा अब मैं 

परमात्मा हो जाऊँगा ।--ऐसा विचारकर वह हाथी सूंढ उठाकर मुनिराज को नमस्कार करता है । 

[देखो तो सही, बंधुओं |! अपना जैनधर्म कितना महान है कि उसके सेवन से पशु भी 

आत्मज्ञान प्राप्त करके परमात्मा हो सकते हैं। प्रत्येक आत्मा में परमात्मा होने की शक्ति 

विद्यमान है--ऐसा अपना जैनधर्म बतलाता है । वाह... जैनधर्म !] 

मुनिराज के निकट सम्यग्दर्शन का स्वरूप समझकर; हाथी के साथ-साथ अन्य अनेक 

जीवों ने सम्यग्दर्शन प्राप्त किया । जिसप्रकार तीर्थंकर अकेले मोक्ष में नहीं जाते, अन्य अनेक 

जीव भी उनके साथ मोक्ष में जाते हैं; उसीप्रकार यहाँ तीर्थंकर के आत्मा को सम्यग्दर्शन प्राप्त 

होते समय, अन्य अनेक जीवों ने भी उनके साथ सम्यग्दर्शन प्राप्त किया; चारों ओर धर्म का 

जय-जयकार होने लगा। थोड़े समय पहले जो हाथी पागल होकर हिंसा करता था, वही हाथी 

अब आत्मज्ञानी होकर शांत अहिंसक हो गया है; मुनिराज के निकट धर्म श्रवण की अभिलाषा 

से आतुरतापूर्वक उनके सामने देख रहा है । अनेक श्रावक भी उपदेश श्रवण करने के लिये बैठे 

हुए हैं। 

श्री मुनिराज ने मुनिधर्म तथा श्रावकधर्म का उपदेश दिया | सम्यग्दर्शन तथा आत्मज्ञान 

होने के बाद जब चारित्रदशा होती है अर्थात्‌ आत्मा का प्रचुर स्वसंवेदन होने लगता है, तब 

मुनिदशा होती है । यह मुनि उत्तम क्षमादि दस प्रकार के धर्मों का पालन करते हैं, अहिंसादिक 

पाँच पाप उनके किंचित्‌ भी नहीं होते अर्थात्‌ अहिंसादिक पाँच महाब्रत उनको होते हैं। 

सम्यग्दर्शन होने के बाद जो जीव मुनि नहीं हो सकते, वह जीव श्रावकधर्म का ग्रहण करते हैं; 

उनके आत्मज्ञानसहित अहिंसा इत्यादि पाँच अणु्रत होते हैं | तिर्यंचगति में भी श्रावकधर्म का 

पालन हो सकता है | इसलिये हे गजराज ! तुम श्रावकधर्म अंगीकार करो | 

मुनिराज से धर्म का उपदेश श्रवण करके अनेक जीवों ने ब्रत धारण किये । हाथी को भी 

ऐसी भावना जागृत हुई कि अगर मैं मानव होता तो मैं भी उत्तम मुनिधर्म को अंगीकार करता; 

  इसप्रकार मुनिधर्म की भावनासहित श्रावकथधर्म अंगीकार किया; अर्थात्‌ मुनिराज के चरणों में 

नमस्कार करके उसने पाँच अणुत्रत अंगीकार किये... वह श्रावक बना । 
  

  सम्यग्दर्शन प्राप्त करके श्रावक होने के बाद वज्रघोष हाथी बारंबार मस्तक झुकाकर 

अरविंद मुनिराज को नमस्कार करने लगा तथा उपकार मानने लगा। हाथी की ऐसी धर्मचेष्टा 

देखकर श्रावक बहुत हर्षित हुए । जब मुनिराज ने घोषणा की कि--इस हाथी का जीव आत्मा 

की प्राप्ति करता हुआ भरतक्षेत्र में २३वाँ तीर्थंकर होगा--तब तो सभी के हर्ष का पार नहीं रहा; 

हाथी को धर्मात्मा समझकर अत्यंत वात्सल्यतापूर्वक उसको निर्दोष आहार देने लगे। 

यात्रीसंघ ने थोड़े समय तक उस वन में विश्राम करने के बाद सम्मेदशिखर की ओर 

प्रयाण किया; हाथी का जीव कुछ भवों के बाद इसी सम्मेदशिखर से मोक्ष प्राप्त करनेवाला है, 

जिसकी कि यात्रा करने संघ जा रहा है । अरविंद मुनिराज भी संघ के साथ विहार करने लगे, तब 

हाथी भी अत्यंत विनयपूर्वक अपने गुरु को पहुँचाने के लिये थोड़ी दूर तक पीछे-पीछे गया... 

अंत में बारंबार मुनिराज को नमस्कार करता हुआ गद्गद्‌ भावों से वापस अपने वन में आया | 

  

  

  

  

    

हाथी अब पंचब्रत सहित निर्दोष जीवन व्यतीत करता है; स्वयं ने जिस शुद्धात्मा का 

अनुभव किया, उसको बारंबार चिंतवन करता है । किसी भी जीव को वह दुःखी नहीं करता, 

जिससे हिंसा हो, वैसा भोजन वह नहीं करता है; शांतभाव से रहकर सूखे हुए घास-पत्ते-फल 

खाता है; किसी समय उपवास भी करता है । चलते समय देख-देखकर पांव रखता है । हथनियों 

का संग उसने त्याग दिया। विशालकाय होने के कारण अन्य जीवों को दुःख नहीं पहुँचे, 

इसलिये अपने शरीर को अधिक चलाता नहीं है, वन के प्राणियों के साथ शांति से रहता है । 

पूर्वभव का उसका भाई कमठ-जो कि क्रोध से मरकर तीत्र विषैला सर्प बना, वह भी 

इसी बन में रहता है और जीव-जंतुओं को मारकर खाता रहता है। 

एक दिन हाथी को प्यास लगी, इसलिये वह पानी पीने के लिये सरोवर के समीप गया; 

तालाब के किनारे वृक्षों पर अनेक बंदर रहते थे, वह इस हाथी को देखकर अत्यंत प्रसन्न हुये। 

सरोवर का निर्मल जल देखकर हाथी पानी पीने के लिये सरोवर में उतरा; किंतु उसके पाँव 

गहरे कीचड़ में धँस गये.... ज्यों-ज्यों कीचड़ में से निकलने का प्रयास करता; त्यों-त्यों पाँव 

अधिक कीचड़ में गहरे धँसते गये । अपने को कीचड़ में से निकालना अशक्य समझकर हाथी 

ने आहार-पानी का त्याग करके समाधिमरण की तैयारी की; वह पंचपरमेष्ठी का स्मरण करता 

हुआ आत्मा का चिंतवन करने लगा । 

हाथी को कीचड़ में फँसा हुआ देखकर वन के बंदर दौड़धूप करते हुए हाथी को बचाने 

के लिये किकियारी करने लगे... किंतु छोटे-छोटे बंदर उस विशालकाय हाथी को किसप्रकार 

बाहर निकाल सकते थे ? इतने में कमठ का जीव जो सर्प बना था, वह फूँकार करता हुआ वहाँ 

आया; हाथी को देखते ही पूर्वभव के बैर के संस्कारों के कारण तीत्र क्रोाधित होकर दौड़कर 

हाथी को डस लिया | कालकूट विषवाले सर्प के द्वारा उसे डसे जाने के कारण हाथी को तीत्र 

विष चढ़ गया और कुछ ही समय में उसका मरण हो गया | परंतु उस समय उसने पूर्वभव के 

समान आर्तध्यान नहीं किया, किंतु आत्मज्ञानसहित धर्म की उत्तम भावना का चिंतवन करते 

हुऐ समाधिमरण करके शरीर को त्यागकर बारहवें स्वर्ग में देव बना | 

सर्प ने हाथी को डसा देखकर बंदरों ने अत्यंत क्रोधयमान होकर उस सर्प को मार 

डाला; पापी सर्प आर्तध्यान से मरकर पाँचवें नरक में गया । एक समय के दोनों सगे भाई, किंतु 

अपने-अपने पुण्य-पाप के अनुसार एक स्वर्ग में जाता है तो दूसरा नरक में जाता है । 

(इसके पश्चात्‌ क्या हुआ ? आगामी अंक में पढ़िये) 

  

  

  

  

  

    

  

  

  

    

  

वीतरागी संतों की वाणी 

श्री नेमिचंद सिद्धांत चक्रवर्ती कहते हैं कि--हे भाई | निर्विकल्प ध्यान की प्रसिद्धि के 

लिये अपने चित्त को स्थिर करना चाहता हो तो इष्ट-अनिष्ट पदार्थों में मोहित मत हो, रागी मत 

हो, द्वेषी मत हो । 

मनन 

श्री पद्मनंदि-मुनिराज कहते हैं कि-- 

जो जीव बारंबार इस आत्मतत्त्व का अभ्यास करता है, कथन करता है, विचार करता है 

तथा सम्यक्‌ भावना करता है, वह नव केवललब्धिसहित अक्षय उत्तम तथा अनंत ऐसे 

मोक्षसुख को शीघ्र प्राप्त करता है। 

eee eee Soe aoe eae So SoS? 

विविध समाचार 
eee eee Soe aoe eae So SoS? 

  

  

सोनगढ़-- ( तारीख १२-१२-७० ) कल प्रातःकाल ८.०० बजे परम पूज्य स्वामीजी 

गुजरात में अहमदाबाद, हिम्मतनगर, रणासण, फतेपुर, सावलीका २० दिवसीय विहार- 

कार्यक्रम पूर्ण करके सानंद सोनगढ़ पधारे | मुमुश्षुओं ने हार्दिक स्वागत किया । पूज्य स्वामीजी 

के आगमन से सोनगढ़ के वातावरण में पुनः जागृति आ गई है । प्रातःकाल ८.०० से ९.०० बजे 

तक श्री अष्टपाहुड़ पर तथा दोपहर में २.०० से ३.०० तक श्री समयसारजी पर प्रवचन हो रहे 

हैं। श्री जिनेन्द्र पूजा-भक्ति आदि का कार्यक्रम भी नियमितरूप से चल रहा है। विशाल 

परमागम मंदिर का निर्माण-कार्य सुचारुरूप से आगे बढ़ रहा है । मेहमानों के लिये भोजन एवं 

निवास की समुचित व्यवस्था है । बाहर से आनेवाले महानुभाव हो सके तो अपने आगमन की 

पूर्व सूचना देवें | >ब्रह्मचारी गुलाबचंद जैन 

अहमदाबाद-- (तारीख २१ से २५-११-७० तक) पाँच दिन परमोपकारी पूज्य 

स्वामीजी अहमदाबाद में रहे | पाँच दिन तक प्रवचनों का मुख्य कार्यक्रम था। तारीख २१- 

११-७० के प्रातःकाल नूतन भव्य जिनमंदिर (खाडिया चार रास्ता) में दर्शन के पश्चात्‌ 

स्वागत-जुलूस सहित स्वामीजी भाटिया वाडी में पधारे और वहाँ भव्य सभा-मंडप में मंगल 

प्रवचन हुआ | हमेशा दो बार प्रवचन तथा रात्रि को मंगलपुर में शंका-समाधान का कार्यक्रम 

रखा था।इस बार अहमदाबाद में धर्मजिज्ञासु श्रोताओं की संख्या ज्यादा रही, डॉक्टर, वकील, 

जज आदि उच्च शिक्षा प्राप्त लोग प्रवचन में आते थे; समुचित व्यवस्था के लिये मुमुश्षु मंडल 

को धन्यवाद ! 

हिम्मतनगर-- ( तारीख २६-२७) स्वागत-जुलूस के पश्चात्‌ महावीरनगर सोसायटी में 

मंगल प्रवचन हुआ | यहाँ दो दिन के कार्यक्रम में आसपास के जिज्ञासु साधर्मियों ने अच्छा लाभ 

लिया। यहाँ स्वाध्यायमंदिर में नियमितरूप से पाठशाला चलती है तथा शास्त्रसभा होती है। 

    

    

  

  

  

  

  

  

  

  

  

  

  

  

रणासण-- (तारीख २८-२९) यहाँ भी जीर्णोद्धार सहित भव्य जिनमंदिर बना है । दो 

दिन तक स्वामीजी के प्रवचन तथा तत्त्वचर्चा का समाज ने अच्छी तरह लाभ लिया। 

फतेपुर ( गुज० ) ( तारीख ३१-११-७० से तारीख ७-१२-७० तक ) 

समवसरण जिनमंदिर तथा स्वाध्यायमंदिर का शिलान्यास 

यहाँ के सुप्रसिद्ध विद्वान पंडित श्री बाबूभाई चुन्नीलाल महेता द्वारा अच्छी तरह 

धर्मप्रभावना हो रही है। यहाँ पूज्य स्वामीजी का हार्दिक भव्य स्वागत हुआ। प्रतिदिन श्री 
समयसार, प्रवचनसारजी शास्त्र पर प्रवचन होते थे । रात्रिचर्चा का सुंदर कार्यक्रम था। बाहर से 

भी बड़ी संख्या में साधर्मियों ने आ-आकर अच्छी तरह लाभ लिया तथा संतोष प्रगट किया। 

मगसिर सुदी ९ के दिन शिलान्यास-महोत्सव के निमित्त पूज्य स्वामीजी का प्रवचन पश्चात्‌ 

श्री जिनेद्ध भगवान की भव्य रथयात्रा निकाली गई । उत्सव में गुजरात के १५०० मेहमान आये 

थे, तदुपरांत जयपुर, भोपाल, विदिशा, गुना, दिल्‍ली, बम्बई, अहमदाबाद, सौराष्ट्र आदि अनेक 

स्थानों से मेहमान आये थे । रथयात्रा के पश्चात्‌ पूज्य स्वामीजी की उपस्थिति में श्री समवसरण 

मंदिर के शिलान्यास की विधि उल्लास उत्साह भरे वातावरण में सोनगढ़ निवासी सेठ श्री 

खेमचंदभाई तथा उनका परिवार एवं जयपुर निवासी श्री कोमलचंदजी द्वारा हुई। साथ में 

सिद्धचक्र पूजन की विधि हुई थी। बाहर के मेहमानों ने तथा फतेपुर निवासी भाईयों ने भी 

अच्छी रकम दान में दी है ।सोनगढ़ से बहिनश्री-बहन तथा ब्रह्मचारिणी बहिनों ने यहाँ आकर 

मंगल विधि में भाग लिया। गुजरात के साधर्मी बंधुओं की वात्सल्यभावना, धर्मप्रेम खास 

प्रशंसनीय है ।इस मंगल कार्य के लिये फतेपुर के दिगम्बर जैन संघ को धन्यवाद ! स्थानीय जैन 

पाठशाला की बालिकाओं द्वारा धार्मिक संवाद, नाटक आदि कार्यक्रम सुंदर उत्साहमय थे । 

अंतरिक्ष पार्श्वनाथ से सुप्रसिद्ध ब्रह्मचारी श्री धन्यकुमारजी आदि चार जने पधारे थे | वहाँ पूज्य 

कानजीस्वामी के तत्त्वावधान में गत साल पंच कल्याणक प्रतिष्ठा महामहोत्सव हुआ था। 

उसकी फिल्म तीन हजार दर्शकों के बीच दिखाई गई। आठ दिन के कार्यक्रम में होनेवाली 

SAMS के कारण गुजरात के तथा फतेपुर के समाज ने बहुत संतोष और उपकार प्रगट 

किया। >ब्रह्मचारी गुलाबचंद जैन 

साबली (ईडर)--(तारीख ८ तथा ९) पूज्य स्वामीजी के पधारने पर हार्दिक 

भावभीना स्वागत हुआ | प्राचीन जिनमंदिरों में जिनेन्द्र भगवान के दर्शन करके पूज्य स्वामीजी 

ने मंगल-प्रवचन किया। तत्पश्चातू पूज्य स्वामीजी की उपस्थिति में पूज्य बहिनश्री-बहिन 

  द्वारा वीतराग विज्ञान पाठशाला का उद्घाटन हुआ। आसपास के ग्रामों से लोग बड़ी संख्या में 

पूज्य स्वामीजी के दर्शन तथा उनकी मंगलवाणी सुनने के लिये आये थे। दिन में दो बार 

प्रवचन, रात्रि को शंका-समाधान का कार्यक्रम रहता था। दूसरे दिन दोपहर को पाठशाला के 

बालकों द्वारा धार्मिक संवाद हुआ था तथा पाठशाला किसप्रकार चलायी जाये, तत्संबंधी सुंदर 

रोचक प्रदर्शनी थी। साबली तथा भीलोडा में भव्य प्राचीन दिगंबर जिनमंदिर हैं। लोगों में 

अच्छा धार्मिक उत्साह है। श्री ब्रह्मचारी केशवलालजी द्वारा इस प्रदेश में अच्छी धर्मजागृति 

फैल रही है। प्रसिद्ध विद्वान श्री बाबुभाई फतेपुर, श्री नेमीचंदजी रखियाल, तथा श्री 

मीठालालजी हिम्मतनगर आदि ने जगह-जगह धार्मिक रुचि के बीज बोये हैं | धन्यवाद ! 

आवश्यक सूचना 
श्री वीतराग विज्ञान विद्यापीठ परीक्षा बोर्ड टोडरमल स्मारक भवन, जयपुर की 

शीतकालीन वार्षिक परीक्षायें दिनांक ६, ८ और ९ फरवरी को होने जा रही हैं। संबंधित 

संस्थायें नोट कर लें । 

अब कोई भी परीक्षा प्रवेश-पत्र न भेजें । विस्तृत कार्यक्रम निम्नप्रकार है :-- 

६ फरवरी ७१--बालबोध पाठमाला भाग १, वीतराग विज्ञान पाठमाला भाग १, 

छहढाला, एवं तत्त्वार्थसूत्र Fare | 

८ फरवरी ७१--बालबोध पाठमाला भाग २, वीतराग विज्ञान पाठमाला भाग २, 

द्रव्यसंग्रह । 

९ फरवरी ७१--बालबोध पाठमाला भाग ३, वीतराग विज्ञान पाठमाला भाग ३, 

रत्नकरण्ड श्रावकाचार | 

  

  

  

  

    

  

    

  

  

  

--मंत्री, परीक्षानोर्ड 

कोलारस (शिवपुरी-म.प्र.)-पिछले दिनों यहाँ होनेवाले श्री सिद्धचक्र मंडल 

विधान में श्री पंडित जीवनलालजी ने अर्थविस्तार सहित शुद्धचेतना का प्रवाह बहाया था। 

समाज के आमंत्रण पर आरोन निवासी पंडित मोतीलालजी पधारे थे और जैनधर्म शिक्षण 

शिविर का सुंदर ढंग से संचालन किया था। पूज्य कानजीस्वामी के आध्यात्मिक प्रवचन भी 

  (टेप रिकार्डिंग द्वारा) सुनाये गये। इस अवसर पर यहाँ श्री गट्टूलालजी, श्री हजारीलालजी 

तथा श्री पंडित मोतीलालजी की प्रेरणा से स्वाध्याय-मंडल की स्थापना हुई है। आत्मधर्म ' 

मासिक पत्र के २५ ग्राहक बने। युवक मंडल द्वारा ' भाग्य” नाटक दिखाया गया। पश्चात्‌ 

विमानोत्सव, विद्वानों को सम्मानपत्र एवं प्रीतिभोज के साथ समारोह समाप्त हुआ 

धर्म-प्रचारार्थ बुलवा सकते हैं 

श्री ब्रह्मचारी दुलीचंदजी महाराज (अधिष्ठाता--उदासीन आश्रम, इंदौर) प्रगट करते 
हैं कि मुझे धर्म-प्रचारार्थ जहाँ भी बुलायेंगे, मैं जा सकता हूँ । 

  

  

  

  

    पता- श्री ब्रह्मचारी दुलीचंदजी जैन, महावीर मार्ग, बड़वाह (म.प्र.) 

' श्री समयसार नाटक ' 

जल्दी छप रहा है। तैयार होते ही ग्राहकों को भिजवा दिया जायेगा। प्रेस की निजी 

आपत्तियों के कारण विलंब हुआ है.... जिसके लिये ग्राहक क्षमा करेंगे। 

“धर्म की क्रिया, ' अष्टपाहुड़' छप रहे हैं । 

' श्री समयसार' (हिन्दी ) का मुद्रण-कार्य प्रारंभ हो चुका है | 

आवश्यक विज्ञप्ति 

यदि ग्राहक संख्या पर्याप्त हो जाये तो निम्नोक्त ग्रंथ प्रकाशित करने की योजना है :-- 

१- पुरुषार्थसिद्धि-उपाय (स्व. पंडित टोडरमलजीकृत हिन्दी टीका ) 

  

  

  

  २- मोक्षशास्त्र (संग्राहक- श्री रामजी भाई माणेकचंद दोशी ) करीब ८०० पृष्ठ 

३- समयसार प्रवचन ( भाग ३-४-५) 

४- आत्मप्रसिद्धि (समयसारजी में ४७ शक्तियों का वर्णन है, उस पर स्वामीजी के 

विस्तृत प्रवचन ) 

  

  प्रथम ग्राहक बनना आवश्यक है। डिपाजिट नहीं लिया जाता। सिर्फ आप अपनी 

आवश्यक प्रतियों की संख्या सूचित करें। जहाँ मुमुक्षु मंडल हो, वहाँ उसके द्वारा सूचना 

भिजवायें | पता--दिगम्बर जैन स्वाध्यायमंदिर ट्रस्ट, सोनगढ़ (सौराष्ट्र 

निर्विकल्प अनुभव से ही साधकदशा का प्रारंभ होता है । उस दशा का आनंद ऐसा है 

कि जिसका विकल्प से भी चिंतवन नहीं किया जा सकता | निर्विकल्प अनुभव के समय ज्ञान 

अतीन्द्रिय होकर प्रत्यक्ष स्वानुभव करता है, उस काल के आनंद की तो मुख्य विशेषता है, 

उसकी अचिंत्य महिमा है | स्वानुभव की ऐसी महिमा सुनकर किसी को ऐसा लगे कि ऐसा 

अनुभव तो किन्हीं बड़े-बड़े मुनियों को ही होता होगा ! हम जैसे गृहस्थों को ऐसा अनुभव कैसे 

हो सकता है ? उसका समाधान करते हुए यहाँ बतलाया है कि ऐसा निर्विकल्प स्वानुभव चौथे 

गुणस्थान से ही प्रारंभ होता है; ऐसा अनुभव हो, तभी चौथा गुणस्थान होता है । ऐसा अनुभव 

होने के पश्चात्‌ गुणस्थानानुसार परिणाम की स्थिति और मग्नता बढ़ती जाती है। अनुभव के 

काल में श्रावक को मुनि समान माना है । संसार में चाहे जैसा क्लेश अथवा प्रतिकूलता के प्रसंग 

आयें, परंतु जहाँ चैतन्य के ध्यान की स्फुरणा हुई, वहाँ वे समस्त क्लेश दूर भागते हैं । चैतन्य के 

चिंतन में अकेली आनंद की ही धारा बहती है । अनुभवी जीव के अंतर की दशा ही कुछ और 

होती है। 

  

  

  

  

 



कविश्री भागचंदजी कृत 

अध्यात्म-पद 

संत निरंतर चिंतत एस, आतमरूप अबाधित ज्ञानी॥ 

रोगादिक तो देहाश्रित हैं, इनतें होत न मेरी हानी। 

दहन दहत ज्यों दहन न तदगत, गमन दहन ताकी विधि ठानी ॥१॥   

  वरणादिक विकार पुद्गल के, इनमें नहिं चैतन्य निशानी। 

यद्यपि एकक्षेत्र अवगाही तद्यपि लक्षण भिन्न पिछानी॥२॥ 

मैं सर्वांग पूर्ण ज्ञावकक रस, लवण खिललवत लीला ठानी। 
  fact निराकुल स्वाद न आवत, तावत परपरनतिहित मानी ॥३ ॥ 

  ' भागचंद' निरह्वंद निरामय मूरति निश्चल सिद्ध समानी। 

नित अकलंक अवंक शंक बिन, निर्मल पंक बिना जिमि पानी ॥४॥ 

संतनिरंतर चिंतत ऐसें 

आत्मा का सत्यस्वरूप सम्यक्‌ अनेकांत द्वारा बतलाकर सच्चा समाधान एवं 

अपूर्व शांति का उपाय दशनेवाले-- 

  

  

सुरुचिपूर्ण प्रकाशन 
१ समयसार ( प्रेस में ) २० मोक्षमार्गप्रकाशक २.५० 

२  प्रवचनसार ४.०० २१ पं. टोडरमलजी स्मारिका विशेषांक १.०० 

३ समयसारकलश-टीका 2.04 २२ बालबोध पाठमाला, भाग-१ ०.४० 

१२ द्रव्यसंग्रह ०८५ ३० मंगल तीर्थयात्रा (सचित्र ) ६.०० 

१७ श्रावक धर्मप्रकाश २.०० ३४ तत्त्वनिर्णय ०.२० 

१८ अष्ट-प्रवचन ( भाग-१) १.५० ३५ शब्द-कोष 0,20 

१९ अष्ट-प्रवचन ( भाग-२) १.५० ३६ हितपदसंग्रह ( भाग-२) ०७५ 

प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

सोनगढ़ (ARB) 

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र)

